
TUSI AOGA VASEGA MATUTUA—2025 

                                          FEPUARI 02, 2025 - IUNI 29, 202 

ASO SA,  FEPUARI 02,2025 

MATAUPU: O LE PAIA O LE ATUA (HOLY ONE OF GOD) 

TUSI FAITAU: LUKA 4:31-44 

SINI: Ia malamalama tamaiti e tasi a le Atua ‘ua na’o ia foi e paia atoatoa. 

TAULOTO: “Ua o atu fo’i temoni i fafo i e to’atele, o ‘alalaga, ‘ua fa’apea mai, “O Oe lava 

o le Keriso, le Alo o le Atua.” ‘Ona vavao lea o ia ‘ia te’i latou, ‘ua le mafai ona latou tautala; 

aua ‘ua latou iloa o ia o le Keriso. 

FESOASOANI MO LE FAIAOGA: Malo le fa’atoatoa i lenei fo’i tausaga, a’o tau amata a tatou 

galuega fa’a faiaoga Aso Sa o lenei tausaga fou. Malo le pale malo fo’i le folau, aua se fa’asoa mo 

fanau aoga o lenei aso. Ia manatua o lo tatou faiva e fa’aauau pea, ina ‘ia maua se mea aoga e fo’i 

ma fanau i le aiga o lenei Aso Sa amata o aoga Aso sa. Manuia le fa’asoa mo fanau. 

SINA MOTUGAAFA MO LE MATAUPU: O ai ea e sili atu lona malosi nai lo le malosi o le 

Atua Silisili Ese. Fa’amatalaina e Luka le tala i le fa’aosoosoina o Iesu, ma lona manumalo aia’i 

mai Faiga a le Ali’i o le lalolagi ma ana fa’aosoosoga. Fa’atoa uma lava le taumafai o Satani e 

taufa’asese le finagalo o le Ali’i, o le taua o lenei fa’aosoosoina aua na fiu le alii o le lalolagi e fa’a 

valea le Ali’i, ‘ae tali lava e Pule le Atua i mea uma, na’o le Atua e tatau ona ifo iai tagata uma. 

Taua tele i fa’amaumauga a le tusitala o Luka le taumafai o Iesu e fa’amalolo i e mama’i ma e ‘ua 

ulutinoina e temoni. Manatua fo’i o Iesu o le ali’i o le sapati, o ana a’oa’oga na fa’atino i 

Kapanaumi o a’oa’oga na matua taufaiofo ai aua na a’oa’o i le sunako a’o iai fa’atasi ma le tagata 

ua ulutinoina e le agaga o le temoni. Le tagata maua i le ma’i ‘ae alaga mai ; “Aue! Iesu e, le 

Nasareta, se a ea lau na ia te’i matou? Ua e maliu mai ea ia fanoia i matou? Ua ou iloa oe o 

le paia oe o le Atua.” Ua vavao e Iesu na tuliese ia te ia, ua tu’u e le agaga leaga ma alu ese ia te 

ia. Ua molimau le agaga leaga, O le alo o le Atua, e paia, ua vavao e Iesu aua na te le manatu e 

fa’ailoa lea mea i tagata. Ua ofo i latou sa mafuta ma fetautalatalaa’i ona o le mea ua faia e Iesu, 

ua latou iloa na’o le ua iai le Pule ma le mana ‘ua fetalai atu ai o Ia i le agaga leaga ma usita’i ma 

fa’alogo. Ua manino Iesu i le tala i lea itu, ona tula’i lea o ia ma alu ese mai le sunako, ‘ae ulu atu 

i le fale o Simona la fo’i e tupu le ma’i vevela i le tina o le ava a Simona. Ua latou fa’atoga i le 

Ali’i mo le ma’i vevela, ua tu o ia ma vavao atu le ma’i vevela ma ‘ua tulai o ia ma auauna atu ia  

te’i latou. O ma’i eseese na feagai ma tagata ua auma ma fa’amalolo e Iesu, ua o ese temoni ma 

alalalaga ; O oe lava le Keriso; o le Alo o le Atua, Ua vavao atu ia te’i latou, ua ia le mafai ona 

latou tautala, aua ua latou iloa o ia o le Keriso. Manaia ia ‘ae tatou fiafia e tala’i ma ta’uta’u le Paia 

o le Atua, ma ia tatou talitonu o le Ali’i lava e paia ma mamalu. E silisili ese lona mafuta mai, soia 

le augatata e fa’ailoa le paia o le Atua. Fiafia i taimi uma e fa’ailoa, e le gata o le iai i faleaoga, 

totonu o aiga, o mafutaga tu’ufa’atasi atoa ma mea uma tatou te iai. E filemu le tagata e iloa le 

augofie e ta’uta’u lea Paia, afai ua fa’ailoa e le agaga leaga ona fiafia e tala’i ‘ae a taua o kerisiano 

mo le Atua. 



A’OA’OGA: O NAI A’OA’OGA E TATAU ONA FA’AMANATU MO FANAU 

1. Toaga e fa’ailoa le Paia o le Atua, ia so’o ai le lalolagi uma. 

2. Afai e mafai e le agaga leaga ona fa’ailoa le Ali’i, e sili atu ona mafaia e i tatou o tagata 

soifua aua na faia i tatou e le Atua. 

3. ‘Aua le fa’aosoosoina i tatou ona galo lea o le mea e taua e tatau ona fai. 

PESE: Pese ma Viiga (Pese 82) 

                                   Manuia tele le alo atu i tapuaiga o lenei Aso Sa. 

/////////////////////////////////////////////////////////////////////////////////////////////////////////////////////////////////////// 

 

ASO SA - FEPUARI 09,2025 

MATAUPU: FA’AU’UINA E SE FAFINE AGASALA (ANOINTED BY A SINFUL 

WOMAN) 

TUSI FAITAU: LUKA 7: 36-50 

SINI: Ia iloa e tamaiti pe tatou te agasala lava e auai le mana fai vavega o le Atua i so’o se 

tagata, aua o i tatou na faia e le Atua i lona poto. 

TAULOTO: “ Ua iloa e le faresaio na fai atu ia te ia, ona fa’apea ifo ai lea o ia i lona loto, “ 

Ana se perofeta lenei, po ua iloa e ia lenei fafine, ma lana amio, ua ia pa’i atu ia te ia; aua o 

le fafine agasala ia.” 

FESOASOANI MO LE FAIAOGA: FESOASOANI MO LE FAIAOGA : Ia malo le usu seu i 

lenei taeao fou i lau susuga a le faiaoga. O le taua o le mataupu o le fa’aaogaina o le upu 

FA’AU’UINA, e le o le fa’au’u foi lea e masani ai taimi o fa’auuga, a’o le fa’au’uina lea o le 

fa’aaogaina o le fagu magoni e u’u ai se vaega o le tino. Manuia le fa’asoa i fanau mo lenei aso. 

Tatala le Tusi Paia e faitau ma malamalama ai fanau i le mataupu o lenei taeao. 

SINA MOTUGAAFA MO LE MATAUPU: O le faauuina o malo i le Feagaiga Tuai o se 

faatinoga o le talimalo ma le mamalu. E tele mau o loo taʻua i le Tusi Paia e faatatau i le suāuu 

faauuina, e aofia ai i le tusi o Esoto, lea na faatonuina ai e le Atua Mose e faapaiaina Arona ma 

ona atalii e fai ma ositaulaga e ala i le faauuina o i latou i le suāuu ma faapaiaina i latou i le toto 

(Esoto 29:1-7). I le tala i le faauuina o Iesu e le fafine agasala, na matua suia ai e Iesu manatu uma 

e uiga ia te ia, ma le fafine, ua faamatilatila ai le salamo moni ma le faamagaloga. O le gaioiga a 

le fafine ua faaalia ai le malamalama atoatoa ma le faatuatua matua. E le gata ina talitonu o ia o 

Iesu o le Keriso, ae na ia talia fo’i lona maliu o se vaega taua o lona afio ma i le Mesia. E mafai 

ona maua e Iesu Lona nofoalii e ala i lona maliu o lo’o faatali. O le mea lea na ta’ua ai e Iesu le 

faauuina o ia e saunia o ia mo le tuugamau. O le faauuina e tautuaina ma e tolu faamoemoega 

maoti; e manatu o se auala o le soifua maloloina ma le mafanafana, o se faailoga o le mamalu, ma 

o se faailoga o le faapaiaga. O le faauuina i lona ulua’i faauiga o le fa’aulu pe solo i le suau’u po’o 



le manogi. Ae o lona uiga faale-Tusi Paia o le faapaiaina pe faapaiaina: tuuina atu i le Atua, e aofia 

ai le sausauina i le vai paia. E fai vavega le Atua e talia e le Atua i tatou pe afai ua maua i tatou i 

le agasala ma le tele o le tu’inanauvale e solomuli ai lo tatou ola tali atu i le Atua. Fanau, e auai le 

Atua i mea fai uma o le ola, pe tatou te agasala, pe leai fo’i e talia ma le agaga fa’afetai i tatou uma 

e le Atua ma e tumau fo’i lona alofa moni. 

 

A’OA’OGA: O NAI A’OA’OGA E TATAU ONA FA’AMANATU MO FANAU 

1. O le faatuatua o le mea lea e laveaiina ai i tatou mai a tatou agasala. 

2. Salamo ma alofa le tasi i le isi. 

3. Fai mea lelei i isi e pei ona e manaʻo latou te faia mai ia te oe. 

PESE: Pese ma Viiga (Pese 123) 

TATALO: Mafuta mai pea lou agaga e ta’ita’iga i matou uma, ina ‘ia matou a’oa’o i tala tau 

i lau Afio ma matou maua ai le fiafia loloto e ta’uta’u lou suafa mamalu. Mafuta mai ma 

fa’amagalo i matou i mea ua faia e le taitai ona taliaina ai lo matou fa’atauva’a. E ala ia Iesu 

le tatalo..... Amene! 

                                   Manuia le alo atu i Tapuaiga faitele i le Atua. 

/////////////////////////////////////////////////////////////////////////////////////////////////////////////////////////////////////// 

 

ASO SA - FEPUARI 16, 2025 

MATAUPU: LAFOGA PO’O LE LEAI O SE LAFOGA (TAX OR NO TAX) 

TUSI FAITAU: MAREKO 12: 13-17 

SINI: O Lafoga e iloa i taimi e fai ai taulaga ma mea fai uma a le ekalesia, a ‘ia iloa e fanau 

pe lafoga pe leai fo’i ni lafoga, e fai lafoga a le Atua i ona tagata uma. 

TAULOTO: ‘Ona tali atu ai lea o Iesu ia te’i latou; “Ina avatu ia mea a Kaisara ia Kaisara; 

‘ia avatu fo’i mea a le Atua i le Atua.”  

FESOASOANI MO LE FAIAOGA: Malo le fa’amalolosi fa’afetai fo’i le onosa’i i lavasiga sa 

feagai ai o lena vaiaso ua alu. Ia fa’amalosia pea o outou loto e fiafia e galulue i lenei galuega fa’a 

faiaoga Aso Sa. Ia mautinoa e le vale lava lo outou taui mai le Atua o le ana le galuega. Ia augofie 

pea lagona e faitau ma su’esu’e i le mataupu ina ia faigofie ona fa’amatala le mataupu. Manuia 

tapenaga o le a feagai ai. 

FESOASOANI MO LE MATAUPU: So’o se mea lava e tatau ona faia ai lafoga, e manatunatu 

pea iai aua o lafoga po’o tupe e lalafo e fa’atino ai mea fai uma o le galuega. Fa’amauina e le 

tusitala o Mareko le tali a Iesu na tali atu ai i le ‘Au Tusiupu ma nisi o le ‘Au Heritiano sa taumafai 



e fa’alata ia te ia. Sa silafia e Iesu o fesili uma nei na latou fesili ai o le fa’afiaamiotonu, ua latou 

saili pe tatau ea ona ave mea a Kaisara ia Kaisara, pe leai fo’i. Ua matea e le Ali’i le tupua sa lilo, 

aua sa manatu e talia e le Ali’i la latou fesili ona o le toe fesili atu na manino ai le le taliaina e Iesu 

o se tala sese sa finau atu ai; “Se a le mea tou te tofotofo mai ai ia te a’u.? Ina ‘aumai ia ia te 

a’u se tenari, se’i o’u matamata iai.” UA silafia e Iesu o le ata o Kaisara o lo’o iai i lenei 

fa’atagata, ona fa’apea atu lea o ia; “Ina avatu ia mea a Kaisara ia Kaisara; ‘ae ave mea a le Atua 

i le Atua.” UA leai se tasi e toe fai se upu aua ua tau fai ofo i latou uma i le finagalo o le Atua. 

Fanau, tele ia o mea e fa’aseseina ai i tatou, tatou te manatu o le tele o mea fou e vaaia e tatau lava 

ona fetu’utu’una’i lelei. ‘Aua fo’i ne’i fa’aseseina i tatou i suiga ma mea e aveese ai lo tatou ola 

fa’atuatua pea i le Atua. Tatou mautinoa o tatou o tupe a le Atua, na auina ifo e fai ma tausi mea, 

ina ia sologa manuia le alofa fa’asalafa o le Atua mo i tatou uma lana fanau. Ia mautinoa o le tagata 

na faia e le Atua, o le mea patino e pule aoao ai le Atua. O tatou manatu mamafa ea i le taua o 

tatou tagata lilo i totonu ia i tatou. 

A’OA’OGA: E taua lava le saili pea o nai a’oa’oga e fa’amanatu ai su’esu’ega o le tala. 

1. ‘Aua le tau fa’asese i le ola o le isi tagata. 

2. E le suia le tupe a le Atua, taua fo’i le manatu o ta’ua o tupe a le Atua. 

3. Soia le ola fa’atusatusa aua e le fa’atusaina le Atua i se isi a mea ua faia. 

PESE: Pese ma Viiga (Pese 371) 

TATALO E FA’AUMA AI LE FA’ASOA: Ma’ea le fa’asoa i tala tau i lau afio le Atua le 

tama, fesoasoani i le fa’atauva’a o fanau ma ia maua le lototele e talia ai mea uma ua faia ma 

folafolaina. Fa’atasi mai oe le Atua i lenei aso e ala i sauniga faitele i lau afio. Fa’amagalo i 

matou ma fa’amama mai o matou sese uma. E ala ia Iesu le tatalo. Amene! 

                                    Manuia Tele le alo atu i tapuaiga i le Atua. 

/////////////////////////////////////////////////////////////////////////////////////////////////////////////////////////////////////// 

 

ASO SA - FEPUARI 23, 2025 

MATAUPU FA’AMANATU 

SINI: Taua tele lenei fo’i vaega o le fa’amanatu i fanau a tatou mataupu o lenei masina, e 

su’esu’e ma manino i le fa’asoa o le talalelei. 

FESOASOANI MO LE FAIAOGA: O lo’o i lau susuga lava le faitalia i le Faiga o suega mo 

lenei Aso Sa. E taua le fa’amanatu ma toe faia sina review pu’upu’u mo fanau ona su’esu’e ai lea 

o i latou. Fa’amasani i fesili ma tali, e lelei fo’i nai Faiga faigofie e pei o le Sa’o/Sese, manaia fo’i 

pe afai e (Multiple Choices) e taua lava le iloa e fanau tala o mataupu fa’asoa ai. 

FESILI MA TALI:  

1. Fesili: O le a se mea ua fa’aalia e le Ali’i i le tiapolo a’o fa’aosoosoina o ia? 



Tali: Na’o le Atua e te ifo ma auauna iai. 

2. Fesili: O fea na maliu iai Iesu i le Aso Sapati ma a’oa’o atu? 

Tali: O Kapanaumi o le aa’i o Kalilaia. 

3. Fesili: O le a le alaga a le tagata ua ulutinoina e temoni i le Ali’i? 

Tali: Aue! Iesu e, le Nasareta, se a ‘ea le mea e te mana’o ai ia te’i matou? Ua e maliu 

mai ea e fa’aleaga i matou? Ua ou iloa oe o le Paia o le Atua.” 

4. O le a le mea na faia e Iesu i temoni e to’atele na ulutinoina le tagata? 

Tali: Ua tuliese e Iesu ‘ae le afaina le tagata na ma’i. 

5. Fesili: O le fale o ai na ulu atu iai Iesu ma iloa ai le fafine ua maua i le ma’i vevela? 

Tali: Fale o Simoma. 

6. Fesili: O ai le fafine o lo’o taua i le tala? 

Tali: O le fafine agasala. 

7. Fesili: O le a le mea na fai e le fafine agasala ia Iesu? 

Tali: Ua ia fa’asisina ona loimata i vae o Iesu ma soloi i lona lauulu. 

8. Fesili: O le a le uiga fa’a le Tusi Paia o le fa’au’uina e le fafine o Iesu? 

Tali: O le fa’ata’imuaga o lona maliu. 

9. Fesili: O le fa’au’uina e le fafine o Iesu, na mafua maifea? 

10. Tali: Na mafua mai lona loto fa’atuatua i le Atua ma talitonu ia te ia. 

11. Fesili: Aisea na fesili ai tagata ia Iesu e uiga i le taulaga? 

12. Tali: Fia iloa po’o ai e tatau ona ave iai le taulaga, po’o le Atua po’o se isi tagata. 

13. Fesili: O ai fo’i le tagata e ana ia le ata o lo’o i le tupe? 

14. Tali: O Kaisara. 

15. Fesili: O le a le finagalo o le Ali’i na fa’aali i le ‘Au Faresaio ma le ‘Au Heritiano? 

16. Tali: E ave a mea a Kaisara ia Kaisara, ‘ae ave mea a le Atua i le Atua. 

17. Fa’atumu mai le fuaiupu lea i upu e tatau ona iai? ‘Ana se ---------- lenei, po ua iloa e 

ia lenei -----------, ma lana -----------, ua ia --------- atu ia te ia, aua ‘ua ia iloa o le fafine 

------------ o ia. (fafine,perofeta, amio, agasala, pa’i) 

18. Ina avatu ia mea a Kaisara ia -------------, ‘ae ave mea a le ------------- i le Atua. 

(Kaisara, Atua) 

19. Ona ------------ lea o ia ie te’i latou, ua le mafai ona latou -------------, ona ‘ua latou iloa 

o ia o le -----------. (Keriso, vavao, tautala) 

 

                                    Manuia tapuaiga o le Atua.   

 

/////////////////////////////////////////////////////////////////////////////////////////////////////////////////////////////////////// 

 

ASO SA -  MATI 02, 2025 

MATAUPU: O TUSITUSIGA PAIA E FA’AMAONIA AI LE MOLIMAU IA IESU 

KERISO (SCRIPTURES BARED WITNESS TO JESUS CHRIST) 

TUSI FAITAU: Ioane 5:36-39 



SINI: Fa’amanatu pea i fanau le taua o le faitau ma a’oa’o i a’oa’oga ia Iesu Keriso, o le 

tatou lava molimau e pei ona fa’aauauina e le ‘au aposetolo. 

TAULOTO: “A ua ia te a’u le molimau e sili ia Ioane; aua o galuega na tu’uina mai e le tama 

ia ou fa’aumaina, o galuega lava ia ou te faia, e molimau mai ia ia te a’u, ua auina mai a’u e 

le tama.” 

FESOASONI MO LE FAIAOGA: Talofa, malo le usu i lenei fo’i taeao manuia, fa’atalofa atu 

ia tou susuga a faiaoga, a’o tau amata le tatou aoga Aso Sa. E taua le fiafia e fa’amasani  tamaiti e 

faitau le Tusi Paia ma manatunatu i uiga o upu ma malamalama i le a’ano moni o le mataupu. E 

lelei a lou maitau lelei o le mataupu ina ia manuia le fa’asoa i fanau o lenei taeao. 

O NAI MOTUGA MO LE FAITAUGA: Tatou iai i lenei Aso Sa ma ‘ua manino le faitauga a le 

tusitala o Ioane, manatua fo’i o Ioane o le teuteu ala mo le Ali’i. Na muamua mai e tapena le ala 

mo le afio mai o le Mesia. E iloa i lana tala fa’amaumau; “Ou te papatiso atu i le vai ‘ae mulimuli 

mai le na te papatiso atu i le agaga” o le mataina lena o le vaai a Ioane i le Ali’i. O le vaai mamao 

na e fa’atusa i le vaai a le aeto e mamao ma maualuga. Silasila fo’i i le faitauga mai le fuaiupu e 

tolu sefulu o le Ioane e lima; “Ou te le mafaia ‘ona fai o se mea e tasi, na o a’u; e fa’atatau la’u 

fa’amasinoga i lo’u fa’alogo; ua tonu lava la’u fa’amasinoga aua ou te le usiusita’i i lo’u lava 

loto; a’o le finagalo o le tama, o le na auina mai a’u.” Ua fa’amoemoe le Ali’i i lona tama na 

auina mai o ia; o mea uma e iloa ai lana molimau e mai le tama ‘ae le faia lona finagalo. E faia 

lava le finagalo fai to’atasi o lona tama, o a fo’i fa’amaumauga oi le Tusi e fai ma molimau ola i 

le Keriso na toetu mai, ua fetalai manino le Ali’i e fai pea ia ma molimau aua ua ia silafia lona 

tama, e ui ina le fa’ailoa mai a’o lana a’oa’oga na mautu i lona fiafia pea e molimau mo le na auina 

mai o ia. Fanau tatou fiafia e fai ma molimau ola mo le Keriso toetu, po’o a lava mea e fetaia’i ma 

i tatou e tumau pea lo tatou fa’atuatua ua na’o ia lava e to’a iai o tatou loto mafatia. Fiafia e tauave 

le Ali’i ma fa’ailoa lona mamalu silisili ese e pei ona aumaia e le fuaiupu e tolu sefulu iva o le 

Ioane e lima; “E su’esu’e outou i Tusi, aua ‘ua ‘outou manatu tou te maua ai le ola e 

fa’avavau; o Tusi fo’i ia o lo’o molimau ia te a’u.” Tatou su’esu’e pea fanau i Tusi o le ola e 

maua ai le ola e fa’avavau. 

A’OA’OGA: Taua le Faitau ma sailiili i ni a’oa’oga e mulimuli ai ma manuia ai. 

1. Ia fai ma mea fiafia le molimau ia Iesu Keriso. 

2. O le Toetu o le Ali’i o le molimau ola lena e tatau ona molimauina. 

3. Fiafia e tala’i le finagalo o le Atua ia so’o ai le lalolagi uma. 

PESE: Pese ma Viiga (Pese 146) 

TATALO E FA’AUMA AI LE MATAUPU: Fa’afetai le Atua i lou a’oa’o mai e ala i au 

afioga ola, fa’amatala fa’afaigofie i loto o lau fanau ma i matou ua a’oa’o atu. Fesoasoani i 

galuega o lenei aso ma ona sauniga i lau Afio. Fa’amagalo lau fanau fa’atuatua ia te oe le 

Atua ma tele se viiga e fa’amanuia. E ala ia Iesu le tatalo... Amene! 

                                               Manuia Sauniga o Lenei Aso Sa 



/////////////////////////////////////////////////////////////////////////////////////////////////////////////////////////////////////// 

 

ASO SA - MATI 09, 2025 

MATAUPU: MALO FA’AU SESE  (UPSIDE-DOWN KINGDOM) 

TUSI FAITAU: GALUEGA 9:1-9 

SINI: Fa’amalamalama i fanau o le malo o le Atua, o le malo e fa’asaga i le Atua, a’e ala ona 

le fa’asaga i luga ona o tagata ua faia le agasala ma le fa’alogo i le Atua. 

TAULOTO: Ua gatete ia ma ‘ua mata’u, ‘ua fa’apea atu, “Le Ali’i e, se a le mea e te finagalo 

iai ou te faia?” ‘Ona fetalai mai lea o le Ali’i ia te ia; “Tu ia oe i luga, ina alu ia i le aa’i, ‘ona 

ta’uina atu lea ia te oe le mea e tatau ona e faia.” 

FESOASOANI MO LE FAIAOGA: Fa’atalofa atu fo’i ia tou susuga a faiaoga i lenei aso fou ua 

tatou maua i le alofa o le Atua. Fa’amalo atu lava le galulue, manatu lava o lo’o manuia fea’u ma 

galuega o lo’o feagai ma outou. Ae o le fa’amanatu masani lava, ina ia tautuana lau tapenaga o le 

vaiaso, ia lava pea lou taimi e mafuta ai ma le tusi faitau o le tatou mataupu. Ia manuia lau tapenaga 

ma le fa’asoa atu i fanau. 

FA’ASOA PEA I LE TUSI FAITAU: O le tatou tala o lenei taeao, “O le malo faafeagai” tele le 

taua o le mataupu aua e fesiligia ; Po’o le a le uiga o le malo faafeagai. O le malo faafeagai lea o 

le Atua: o se malo lea “o e mulimuli e avea ma muamua, o e muamua foi e mulimuli” (Mataio 

20:16). I le Galuega 9, o loo faamatala mai ai e Luka ia i tatou le tala o le liliuaina o Saulo, o le a 

avea ma avefeau autu i le aveina atu o le talalelei i Nuuese (i tuluiga o le lalolagi). Na amata le tala 

ia Saulo i se misiona e sauaina e na mulimuli i le Ala i Tamaseko; peitaʻi, a o alu atu Saulo, na 

fetaiaʻi ma le Ala. "O le Ala" e mafai ona uiga eseese. E mafai ona faasino atu ia Iesu, o “le ala, 

ma le upu moni, ma le ola” e maua ai le leleiga ma le Atua (Ioane 14:6). E mafai foʻi ona faauigaina 

o le lotu Iutaia lea e tupuga mai i le lotu Kerisiano. Ua A'oa'o e Iesu Tagata i le Faataunuuina o le 

Tulafono ma Perofeta. O se malo fa'a'ese'ese e maua ai le mamalu o ē 'ua fa'alumaina ma puapuagā, 

e lē toe o'o ai lava i se faiga leaga. O se lalolagi e sili ona malosi o le alofa, ae le o le tamaoaiga po 

o le malosi. Sa mataʻina le liua o Paulo. E lē gata na ia taofia le sauāina o Kerisiano, ae na ia suia 

foʻi lona olaga atoa e faaatagia ai aʻoaʻoga a Iesu ma faia se galuega mai le tufa atu o na aʻoaʻoga 

i le toʻatele o tagata na ia mafaia. Na maua e Paulo le alofa tunoa, alofa ma le alofa mutimutivale 

e matua loloto lava, na oo lava ia te ia; sa sauā i Kerisiano.  

 A’OA’OGA: O NAI A’OA’OGA E TATAU ONA FA’AMANATU MO FANAU 

1. Ia talia atili ma taumafai e aua le vaai i faaletonu o tagata uma 

2. Aua ne'i faatagaina manatu po o manatu o isi e faavaivaia ai oe ma ola ai i lou olaga 

e tusa lava po o a manatu o isi ia te oe. 

3. E te maua mea lelei uma i le ola foa’i atu mo isi o mana’omia le fesoasoani. 

 

PESE: Pese ma Viiga ( Pese 371) 



TATALO: E lelei fo’i ‘ae fa’auma ane e se tamaititi le mataupu i se tatalo. 

                                              Manuia Sauniga faitele i le Atua. 

/////////////////////////////////////////////////////////////////////////////////////////////////////////////////////////////////////// 

 

ASO SA - MATI 16, 2025 

MATAUPU: ATI’INA A’E I LE FA’ATUATUA (BUILDING UP IN FAITH) 

TUSI FAITAU: EFESO 4:1-16 

SINI: Ia manino tamaiti o le fa’atuatua i le Atua e matua mana’omia e le tagata, aua a leai 

se fa’atuatua ua leai fo’i se mautinoa. 

TAULOTO: “e tasi le Atua, o le Tama fo’i lea o tagata uma lava, o le ua i luga o mea uma 

lava, o le ua iai i mea uma lava, o lo’o i totonu fo’i o mea uma lava.” 

FESOASOANI MO LE FAIAOGA: Malo i a tou susuga a faiaoga, malo mo tiute masani o lenei 

taeao. Tautuana ma lau susuga le fa’asoa atu i fanau, ia lava se taimi e sailiili ai ma su’esu’e pea i 

la tatou mataupu. Taua lava le tatala o le Tusi Paia ma faitau, manaia fo’i ‘ae faitau fa’atasi ma 

tamaiti ina ia iloa le uiga o upu o lo’o aumaia e le tala. Tautuana le fa’amanatu pea o tatou mataupu 

o le; Atiina ‘ae i le fa’atuatua. Manuia le fa’asoa. 

FESOASOANI MO LE MATAUPU; O le atiina aʻe o i tatou lava i le faatuatua e sili ona paia e 

maua ai le mataupu tatou te manaʻomia e faʻamaonia ai mea sese. O le tatalo i le Agaga e aumaia 

ai ia i tatou le mana tatou te manaomia e tutu mausali ai. A o tatou tumau i le alofa o le Atua, o le 

a tuputupu aʻe lo tatou mautinoa o le upu moni a le Atua na mafai ai ona tatou folafola atu ma le 

mautinoa. O le mea moni e na o le faateleina o le faatuatua e ala i le tatalo ma le faitau i Afioga a 

le Atua. Afai tatou te mumusu e usiusitai i le Atua, e tusa lava pe ua uma ona tatou iloa Lana pule 

e taʻu mai ai ia i tatou le mea e fai, o le a tumau pea lo tatou faatuatua. I le isi itu, afai tatou te 

gaoioi e tusa ai ma le faatuatua ua uma ona tuuina mai e le Atua ia i tatou, o le a tatou atiina ae se 

faatuatua sili atu. O le valaau autu o le lotogatasi: o i latou e mauaina le tusi e tatau ona faia 

taumafaiga uma e faatumauina ai le lotogatasi i le Agaga i le noataga o le filemu. E tatau ona latou 

faaauupegaina le au paia mo le galuega seia oo i tatou uma lava i le lotogatasi i le faatuatua ma le 

iloa lelei o le Alo o le Atua. Ua matauina o le "lotogatasi o le faatuatua" e faasino i le taunuuga o 

Kerisiano uma. O le mea lea, e tatau i Kerisiano ona taumafai e taofimau i le tino lava e tasi o 

aʻoaʻoga i se tulaga tutusa. O le faatuatua i le talaaga o le Efeso 4 o le a faasino i se tino o aoaoga 

e faavae i le Atua.  

A’OA’OGA: O NAI A’OA’OGA E TATAU ONA FAAMANATU MO FANAU 

1. Manatua Lou Fa'asinomaga Tutoatasi. 

2. Faatuatua i le Atua ma lou loto atoa. 

3. Tumau i le Lotomaulalo. 

PESE: Pese ma Viiga (Pese 380) 



TATALO: Fiafia lava e vivi’i ma tapua’i i lau afio le Atua; fa’amalamalama mai i a i matou 

uiga o au afioga uma. Fa’amagalo sese o lau fanau ma fa’atasi mai e viia ai lau afio ma 

fa’amanuina lou suafa mamalu. E ala ia Iesu le tatalo. Amene! 

                                                Manuia malologa o le Aso Sa. 

/////////////////////////////////////////////////////////////////////////////////////////////////////////////////////////////////////// 

 

 

 

ASO SA - MATI 23, 2025 

MATAUPU: O SE APU LEAGA E FA’ALEAGAINA AI LE MEA ATOA (A BAD APPLE 

SPOIL THE BUNCH) 

TUSI FAITAU: 2 TIMOTEO 3:10-17 

SINI: Ia malamalama tamaiti po’o le a lava se mea e lelei ‘ae a iai se vaega e fa’a le lelei e 

tu’u iai, o le a fa’aleagaina lava lea mea lelei. 

TAULOTO: “O Tusi Paia uma lava e mai le agaga o le Atua ia, e aoga fo’i ia e a’oa’o ai, e 

a’oa’i ai, e fa’atonu ai, e fa’apoto ai fo’i i le amiotonu, ina ‘ia ‘atoatoa ‘ona lelei ai tagata o le 

Atua 

FESOASOANI MO LE FAIAOGA: Malo lava le onosa’i fa’afetai le taupati i feau ma galuega 

o feagai pea ma outou, manatu lava o lo’o manuia mea uma e ala i le fesoasoani mai o le agaga o 

le Atua mo i tatou. Ae o le fa’amanatu pea ia tou susuga ina ia saunia pea outou ma lava le taimi e 

mafuta ai ma le tusi faitau aua lau tapenaga mo le Aso Sa. Manuia le fa’asoa.  

FESOASOANI MO LE MATAUPU: O le muagagana e faapea, 'O le apu leaga e tasi e leaga ai 

le paelo'. E mafua mai i le mea moni afai e te tuʻuina se apu pala se tasi i totonu o apu lelei, e 

salalau le pala. O lea la, faʻatusa, afai o se tagata o se faatosinaga leaga i isi o loʻo i ai le lamatiaga 

o lenei faatosinaga o le a sosolo, faʻaleagaina ai le lelei poʻo le faʻaosofia i le vaega atoa. O lea na 

avea ai le fua o Etena e leʻi taʻua o se apu. O se taunuuga, na avea le apu ma faailoga mo le poto, 

tino ola pea, faaosoosoga, pa'ū o le tagata ma le agasala. O le a le uiga faaleagaga o le apu pala? O 

le fua pala e fai ma sui o e na agaleaga ia te oe. Afai e te tu i le faatuatua ma tuuina atu i le Atua, 

o le a pa'u le fua pala i le eleele, ma faaalia ai lona natura moni. O le 2 Timoteo 3:10 o loo aumaia 

ai se eseesega malosi i le va o amioga faalelalolagi, amioleaga a aoao pepelo, ma amioga na vaaia 

e Timoteo mai ia Paulo. E lē gata na vaaitino Timoteo i mafatiaga o Paulo ona o Keriso, ae sa 

masani foʻi ona oo i ai faatasi ma lana uō.  Ua lapataia e Paulo ia Timoteo i le ala o le a amio ai 

tagata i aso nei, o le a tele le tau fa’asese, galo ai ma le Ali’i, o lona manatu ia mafuta pea i le 

Keriso toetu. O le a alofa tagata ia i latou lava, saili tupe, faʻaeaina i latou lava, faʻatauvaʻa isi 

tagata, inoino i le lelei ae faafoliga o ni tagata lotu. E tatau ona ʻalofia e Timoteo tagata faapena, 



o le mea fo’i lea e tatau ‘aua nei avea i tatou fanau ma ni apu e pala, leaga e fa’aleaogaina ai le 

suau’u lelei. 

A’OA’OGA: O NAI A’OA’OGA E TATAU ONA FAAMANATU MO FANAU 

1. E finagalo le Atua i taʻitaʻi ua iai e auauna atu i isi, ae lē o i latou lava. 

2. Tuu atu lou ola ma lou taimi i le Atua. 

3. Ia avea oe ma se faataitaiga lelei i isi. 

PESE: Pese ma Viiga (Pese 376) 

TATALO: E lelei fo’i ‘ae fa’auma ane e lau susuga a le faiaoga i se tatalo. 

                                              Manuia le Sauniga i le Atua. 

/////////////////////////////////////////////////////////////////////////////////////////////////////////////////////////////////////// 

ASO SA - MATI 30, 2025 

MATAUPU FA’AMANATU: 

SINI: E taua lava le su’esu’e pea o fanau e ala i le fa’amanatu o matupu o lea masina ma lea 

masina. 

FESOASOANI FAIAOGA: Malo le soifua manuia ia tou susuga i faiaoga, maua lenei taeao fou 

i le alofa o le Atua. Fai lava e lau susuga se Faiga i suega manaia le uma ane ua malamalama pea 

fanau. Manuia le alo atu i suega o lenei masina. 

                                                        FESILI MA TALI:  

1. Fesili: O ai fo’i le igoa o le tagata mai le Atua sa fai ma teuteu ala o le Ali’i? 

Tali: O Ioane. 

2. Fesili: O le a le tala a Ioane, e uiga i le Ali’i afio mai? 

Tali: O a’u ou te papatiso atu i le vai ‘ae mulimuli mai le na te papatiso atu i le agaga. 

3. Fesili: O le fo’i le manulele lea e fa’atusa ai le vaai a Ioane ia Iesu? 

Tali: O le Aeto. 

4. O le Aeto e maualuga lana lele ‘ae mamao fo’i lana? 

Tali; Vaai. 

5. O ai na fa’amoemoe iai Iesu na te fa’aatoaina lana molimau? 

Tali: O lona lava tam ana auina mai o ia. 

6. O ai le tagata na liliuina e Iesu i le ala i Tamaseko? 

Tali: O Paulo le sa Saulo i le amataga. 

7. O le a le fesili a le Ali’i ia Paulo i le ala lea? 

Tali: Paulo aisea ua e fa’asaua mai ai ia te a’u. 

8. O ai e fa’asino ai le Ala o lo’o ta’ua i le tala, lea na fetaia’i ma Saulo? 

Tali: Ua fa’asino lava i le Ali’i o Iesu. 

9. Fea na alu iai Saulo ‘ina ‘ua suia lona igoa ia Paulo? 

Tali: Tala’i le finagalo o Iesu i nu’u ese. 

10. Fesili: Aisea na le talitonu ai tagata ia Paulo ina ‘ua fai ma aposetolo mo nu’u ese? 



Tali: Aua sa ia fa’asaua i tagata Kerisiano ma tete’e ia Keriso i le amataga. 

11. O le a le autu o manatu o Paulo mo le ekalesia i Efeso? 

Tali: Ia tumau le fa’atuatua i le Atua. 

12. Aisea ua tautala ai fa’apea le aposetolo i le ekalesia i Efeso? 

Tali: Ua ta’utino e le aposetolo lona iai i puapuaga ma ‘ia ‘aua ne’i suia le tali atu i le 

vala’au ‘ua valaauina ai i latou. 

13. Fesili: O le a le mea o lo’o taula’i ai tala a le aposetolo e tumau ai le fa’atuatua? 

Tali: Ia loto gatasitasi. 

14. O le a le taua o le fa’amalosi a Paulo i lona atali’i fa’a le agaga o Timoteo? 

Tali: Ia aloalo ese mai a’oa’oga sese, ‘ae tala’i le tusi paia e poto ai. 

15. O le a le mea o lo’o fa’atusa iai e le tusitala le apu leaga? 

Tali: O loto o Tagata. 

 

                          Manuia malologa o lenei Aso Sa. 

/////////////////////////////////////////////////////////////////////////////////////////////////////////////////////////////////////// 

 

ASO SA - APERILA 06, 2025 

MATAUPU: E LE TAITAI ONA TO’ILALO LE ATUA (GOD NEVER FAILS) 

TUSI FAITAU: LUKA 22:31-38 

SINI: Ia manino fanau o le Atua e le to’ilalo e tu mati’e lava lana pule aoao. 

TAULOTO: “ ‘ae ou te tatalo mo oe; ‘ina ‘ia ‘aua ne’i vaivai lou fa’atuatua; a’e toe fo’i mai 

ia te a’u, ‘ona e fa’amalosi ai lea i ou uso.” 

FESOASOANI MO LE FAIAOGA: Malo le usu, malo le onosa’i pea e fa’ataunu’u feau o lenei 

taeao. Taua le faitau o le Tusi Paia ma a’oa’o pea fanau ina ia malamalama i uiga o upu ta’itasi, e 

taua fo’i le silafia e lau susuga o le mataupu fa’asoa o lenei taeao. Manuia tele le alo atu i le fa’asoa 

i fanau. 

FESOASOANI MO LE MATAUPU: O le faapea atu e le i'uvale le Atua o lona uiga e le i'uvale 

lava Lana Afioga. Ua faamautinoa mai e le Tusi Paia e ui ina mavae atu le lagi ma le lalolagi, ae e 

tumau pea le Afioga a le Atua e faavavau. E pei ona tusia i le Luka 1:37, “E leai se mea e lē mafaia 

e le Atua.” Po o se isi faaupuga, “E lē i‘uvale le afioga a le Atua”. Pe a faaosoosoina oe, na te 

faasino atu iā te oe se auala e sao ai ina ia e onosaia ai. Sa i ai taimi na foliga mai ai ua toilalo le 

Atua ia i tatou, ma e mautinoa lava sa faapena. Ae Leai, o le a Ia le toilalo pe tuulafoaiina i tatou. 

E le uma le afioga a le Atua o lona uiga o Lana afioga o le puna o lo tatou faatuatua, malosi, 

faamanuiaga, faamagaloga, olioli, filemu, alofa tunoa, ma le alofa mutimutivale. Le Viiga uma i 

le Atua. O Lana afioga ma ana folafolaga e tutusa lava ananafi, o le asō, ma a taeao. Aumai e Luka 

le fa’ailoaina e Iesu o le fa’afiti o le tagata lenei o Peteru, ia te ia ma e iloa i le fuaiupu tolu sefulu 

ma le tasi; “Simona, Simona e, fa’auta ua mana’o tele Satani ia te outou, ia lulu ia te outou e pei o 

le saito, ‘ae ou te tatalo mo oe, ‘ina ‘ia ‘aua ne’i vaivai lou fa’atuatua, ‘ae toe fo’i mai ia te a’u ona 



e fa’amalosi ai lea i ou uso.” O le ata o lo’o aumaia e fa’ailoa ia Simona ma le ‘au so’o o a’oa’oga 

ma toe fa’amanatu mea uma na auina atu ai e ia i latou e o ma tala’i lona finagalo. O le galuega e 

galuea’ina e leai se mea e tasi e mana’omia, afai e iai lava se mea e aoga i le galuega, e fa’aatoa 

ma fa’atele e le Atua. O le fa’afiti o Peteru na fetalai ai Iesu e le vivini moa i le po nei pe a e le 

tauto mai ma fa’afiti e te leiloa a’u. O a’oa’oga ia tatou te iloa ai ma le mautinoa e le taitai ona 

to’ilalo le Atua. E tumau lona alofa, e fa’avavau lana tausiga i le tagata, pau lava le taua ia talitonu 

ma le fa’atuatua pea ia te ia e fa’avavau.  

A’OA’OGA: O NAI A’OA’OGA E TATAU ONA FAAMANATU MO FANAU. 

1. E lē taitai ona tuulafoaʻia i tatou e le Atua. 

2. Ia faamalosi ma loto tele 

3. O lenei olaga e mafai ona faatoilaloina i tatou i le tele o auala, ae o le a le faatoilaloina 

lava i tatou e le Atua. 

PESE: Pese ma Viiga (Pese 82) 

TATALO: Fa’atasi mai pea lau afio i la matou fa’asoa ma malamalama i au afioga ola le 

Atua. Fesoasoani mai ‘ina ia faia mea uma ma le fa’atuatua ia te oe, ma fa’amagalo mai a 

tatou agasala uma lava. E ala ia Iesu le tatalo. Amene! 

                                                   Manuia le tapuaiga i le Atua. 

/////////////////////////////////////////////////////////////////////////////////////////////////////////////////////////////////////// 

 

ASO SA - APERILA 13, 2025 

MATAUPU: FILEMU O SE OSOFAIGA (SILENCE AS SEDITION) (ASO SA O LE 

LAUPAMA) 

TUSI PAIA: LUKA 23 : 8-12 

SINI: Ia iloa e fanau o le auai o le Atua e filemu ai osofaiga uma ma gausia ai loto faigata. 

TAULOTO: “Ua toe lelei o Pilato ma Herota i lea lava aso; aua sa mua’i feitaga’i i la’ua.” 

FESOASOANI MO LE FAIAOGA: Malo le soifua manuia, tautuana ma lau susuga lau tapenaga 

o le mataupu. Ia lava pea le taimi e faitau ma su’esu’e ai mo le mataupu, ina ia uiga lau faitau ma 

maua ni manatu e fa’asoa atu ai i fanau. Manuia tele le tapenaga o lenei Aso Sa. 

FESOASOANI MO LE MATAUPU: O le fouvale o se amioga manino, e pei o lo’o tautala ai le 

fa’atulagana o fa’amaumauga a Luka, lea e foliga mai e tete’e atu ai i le fa’atulagana ua fa’atulagaina ai le 

fa’alataina o Iesu. O le fouvale e masani ona aofia ai le fa’atu’iese i se fa’avae ma le fa’atupuina o le le 

fa’amalieina, po’o le fouvale i le pule ua fa’atuina. O le fouvale e mafai ona aofia ai so’o se vevesi, e ui e 

le o fa’aata i le saua tu’usa’o ma le fa’alauteleina e fa’asaga atu i le Tulafono. O le mataupu e pei ona 

aumaia e le tusitala o Luka, foliga o se fe’ese’eseaiga i le va o Pilato ma Herota, ma ua foliga mai 

e le tutusa loto, ma ua foliga po’o ai le pule. Manaia ua fesili Pilato ma iloa ai o Iesu e sau mai le 

itumalo o Herota, Ua auina atu ia ia te ia, ma ‘ua taumafai pea ina ia lelei i la’ua ma ‘ua taumafai 



e fa’alata ia Iesu. Sa fe’eseesea’i a’o lea ua toe tutusa o la’ua loto ma ‘ua feso’ota’i lelei mo le 

fa’alataina o Iesu. O taupulepulega e omai fa’atasi ma le mautinoa, aua sa fia vaai na naunau e iloa 

atu le Ali’i, e pei o Herota lea sa fia mafuta ia Iesu. Ua manino lana vaai ia te ia ona toe momoli 

lea i luma o Pilato. O le eseese o loto o Pilato ma Herota ‘ae sa mafai lava ona so’oso’o lelei lea 

mafutaga ‘ina ‘ua naunau e fa’alata i le Ali’i. Manaia le tala a Pilato; “Ou te leiloa se mea e sala ai 

lenei tagata.” Sa’o a le upu: Lavea fua Foaga ‘ae le’i fai misa. O galuega lelei na faia e Iesu a’o 

lea ‘ua fanau mai ai le taumafai e fa’alata ma faia se mea e ta’uleagaina ai o ia. Fanau o se mea 

taua fo’i lea ma fai ma fa’atupu manatu ia te’i tatou o a finauga i le ola ma faigata e o’o mai, tatou 

te mautinoa o faigata ma tiga e feta’ia’i e amata mea le auai o le Atua i so’o se mea faigata tatou 

te iai. Po’o fea lava e o’o iai tiga o le ola, e to’a le tagata mafuta i le Atua ma toe maua ai so’otaga 

o le fealofani o uso, ma so’oso’o lelei ai mafutaga uma. 

A’OA’OGA: Ia malamalama ma manino e tatau lava ona maua ni a’oa’oga, taua fo’i le fesili 

i fanau po’o a ni a’oa’oga e maua mai le tala. 

1. ‘Aua le taui ma sui pe afai e te le mautinoa le tulaga ola o le isi tagata. 

2. ‘Ia maua pea mafutaga so’oso’o lelei ma fa’avae i le alofa. 

3. ‘Aua le ola fouvale i isi, mafaufau muamua le tagata ia ia te ia lava. 

PESE: Pese ma Viiga (Pese 123) 

TATALO: Fa’amanuia mai pea lau afio le Atua i la matou fa’asoa o lenei aso, ia maua le 

malamalama e a’oa’o ai ma fa’apoto ai. Fa’amagalo i matou le fanau mai agasala uma, ma 

fesoasoani mai ia saga viia oe ‘ae le o le tagata. E ala ia Iesu. Amene! 

                                                Manuia malologa o le Aso Sa. 

/////////////////////////////////////////////////////////////////////////////////////////////////////////////////////////////////////// 

ASO SA - APERILA 20, 2025 

MATAUPU: O SE TAIMI O LE MATAUILA (A LIGHTBULB MOMENT) (ASO SA 

ESETA) 

TUSI FAITAU: LUKA 24:25-35 

SINI: Fa’amalamalama i fanau le uiga loloto o le matauila ‘ua fa’atusa ia Iesu le sa fa’aali i 

taulele’a sa latou malaga fa’atasi i le ala i Emau atoa ma lona ‘au so’o uma. 

TAULOTO: “O i la’ua fo’i ‘ua la fa’amatala atu mea na faia i le ala ma na iloa fo’i e i la’ua 

o ia i le tofitofi o le areto.” 

FESOASOANI MO LE FAIAOGA: Malo le pale ma le fa’atoatoa ia outou susuga i faiaoga. Ia 

‘aua ne’i mama i a tou susuga tapenaga o lenei Aso Sa. Ia lava se taimi e sailiili ai i le tatou mataupu 

aua le fa’asoa atu i fanau. Ia manuia tele le fa’asoa atu o le tatou tala i fanau. 

FESOASOANI MO LE MATAUPU: O le tatou tala o lenei taeao, o lo’o fa’aautuina i le Savaliga 

i le Ala i Emau, a’o lo’o amata le mataupu e 24 o le Tusi o Luka i le Toetu A’e o Iesu mai le Oti. 

Ua iloa e le ‘au so’o ua maliu le Ali’i, a’o le fa’ailoga na iloa e fafine na latou ave mea manaogi e 



asi ai le tu’ugamau. Ua latou molimau; Ua toetu le Ali’i, ua leai se tasi i le tu’ugamau toe o ie na 

aui ai le Ali’i. Peita’i o le savaliga i le ala i Emau na fa’apogisaina ai e Iesu mata oi la’ua ia na 

savavali ma talatalanoa ia Iesu, a’o Iesu ua fesili e fia malamalama po’o lea le uiga o ia upu ua 

fetautalatalaa’i ai i la’ua. Manaia le aumaia e Luka o le tala a le Ali’i; Ona fetalai atu lea o ia ia 

te’i la’ua, “O tagata valea ma loto faigata ‘ona talitonu i mea uma ‘ua fai mai ai le ‘au 

perofeta. E le tatau ea ona tiga o le Keriso i mea fa’apena, i le o’o ai i lona mamalu?” Ua le 

sagatonu le ‘au ali’i ia ina ua fa’amatala e Iesu le atoa o tala na molimau ai le ‘au perofeta uma e 

amata mai ia Mose. Ua fai mai le tala ua o pea, a’o Iesu ua foliga a alu loa, ua pulunaunau le vaega 

lea se’i malolo ane ma Iesu ua taugagaifo le la, ua lata i le afiafi. Ua malie le Ali’i e nonofo ma i 

la’ua nei, ua latou aa’i ma ia tago ai i le areto, ua fa’afetai ma tofitofi ma ‘ua avatu ia te’i la’ua. Ua 

pupula mata o i la’ua a ua mou o ia na’i a’i la’ua. Manaia le fa’asoa a taulele’a ia; “E le’i mu ea o 

ta loto i totonu i a’i ta’ua, ina ‘ua fetalai o ia ia i ta’ua i le ala; ‘ina ‘ua fa’amatala fa’amatala 

mai fo’i e ia o Tusi ‘ia te’i taua?” Ua tutu i luga ma o atu i Ierusalema ma tala’i atu i le ‘au so’o 

uma le Ali’i ua toetu mai. O se taimi o le matauila, manatua fo’i fanau e maua le malamalama ina 

‘ua ola mai se matauila; lea ‘ua manino le tala ma le molimau a taulele’a ia sa le talitonu a’o lea 

ua pupula mai le matauila sa pogisa ai i latou uma. Ua toe maua le malamalama ina toe susulu le 

matauila ua pupula ai le lalolagi uma. E maua le malamalama pe a tatou talitonu ma le fa’atuatua 

i le matauila mai le lagi, O Iesu lava lea e maua ai le malamalama sili mo i tatou uma. 

A’OA’OGA: Taua le fesili i fanau i ni a’oa’oga e mafai ona maua mai le tala. 

1. E taua le talitonu tusa lava pe le’i vaai iai. 

2. O le ala i Emau na manino ai le pupula i le matauila mai le lagi. 

3. E lelei le manino i tala o le Atua ma fiafia e tala’i atu ia so’o ai le lalolagi uma.  

PESE: Pese ma Viiga (Pese 371) 

TATALO; Viia oe le Atua i lou alofa tele mai, i a i matou lau fanau. Tele pea le fa’amanuina 

o lou suafa mamalu ma fa’amagalo lau fanau agasala i me aua le tusa ai i matou ma lou 

silasila mai. E ala ia Iesu le tatalo. Amene! 

                              Manuia tele tapuaiga i le Atua ma malologa o lenei Aso Sa. 

/////////////////////////////////////////////////////////////////////////////////////////////////////////////////////////////////////// 

ASO SA - APERILA 27, 2025 

MATAUPU FA’AMANATU: 

SINI: Taua lava le fa’amanatu i fanau mataupu ta’itasi uma o lenei masina ‘ina ‘ia su’esu’e 

ai ma maua pea le manatua o tala sa fa’amatalaina. 

FESOASOANI MO LE FAIAOGA: O lo’o i lau susuga lava le faitalia e fai ai se suega mo 

fanau, Po’o le a lava le Faiga ia maua e fanau le iloa e sailiili ai ina ia malamalama i lea 

mataupu ma lea mataupu. Manuia le suega ma e lelei fo’i ona fa’amanatu mataupu i tamaiti. 

FESILI MA TALI: O nai fesili e fesoasoani mo oe i le Faiga o le suega. 

1. Fesili: O ai le so’o lea e talanoa ai Iesu i le tala? 



Tali: O Simona Peteru. 

2. Fesili: Aisea na fai atu Iesu ia Peteru; “ua mana’o tele Satani ia te outou”?  

Tali: Aua ua fa’ailoa e Simona Iesu it agata. 

3. Fesili: Afai o tatou o Simona, e alaga tatau ea ona tatou fa’ailoa atu Iesu i tagata? 

Tali: Ioe, ia tatou iloa e tatau lava ona fa’ailoa le silisili ese o le Ali’i ma lona mamalu. 

4. Fesili: Aisea na le fiafia ai Pilato ia Herota? 

Tali: Ona o le fe’esee’se a’i o loto. 

5. Fesili: O le a le mea na iloa e Pilato ia Herota? 

Tali: O Iesu e sau mai le itumalo o Herota. 

6. Fesili: O le a le upu e fa’amatala ai le mea ‘ua faia e Pilato ma Herota ia Iesu? 

Tali: O le upu Fouvale. 

7. O ai na muamua iloa le toetu mai o Iesu? 

Tali: O fafine na ala usu e asi le tu’ugamau i teu fugalaau. 

8. Fesili: O le a le mea na iloa e fafine i le tu’ugamau? 

Tali: Ua leai se ma’a na pupuni ai le gutu o le tu’ugamau. 

9. O fea le ala na talanoa ai Iesu i taulele’a e to’alua? 

Tali: O le ala i Emau. 

10. O le a le mana’o o taulele’a e to’alua ia Iesu? 

Tali: Latou te momoe ona ua latalata i le afiafi. 

11. Fesili: O le a le mea na fai e Iesu ua mautinoa ai e le vaega lea o Iesu lea? 

Tali: O le vaevaeina o le areto. 

12. O le a se mea o fa’atusa iai e le tusitala le mataupu o le Taimi o le matauila? 

Tali: O lo’o fa’atusa lava ia Iesu ma lona toetu manumalo. 

13. Fesili: O le a le mea o lo’o manatu le tusitala e maua i lea matauila? 

Tali: O le malamalama tele, e fa’amalamalama ai le lalolagi. 

14. O le a le mea na talanoa ai tagata ia e to’alua i le ala i Emau? 

Tali: Ua talatalanoa ma ‘ua matua leai so latou fa’amoemoe, ua maliu le Ali’i. 

15. O le fa’apogisaina e Iesu o mata o le vaega lea, o le taumafai o Iesu e? 

Tali: ‘Aua ne’i vave ona talitonu le vaega lea; Ua toetu o Ia. 

 

                   Manuia le Tapuiga i le Atua mo lenei Aso Sa. 

/////////////////////////////////////////////////////////////////////////////////////////////////////////////////////////////////////// 

 

ASO SA -  ME 04, 2025 

MATAUPU; UA OLIOLI LE FOAFOAGA UMA (ALL CREATION REJOICES) 

TUSI FAITAU: ISAIA 55 : 12-13 

SINI: Fa’ailoa i tamaiti le olioli o le foafoaga pe afai e tu’u le amio le talitonu i le Atua. 

TAULOTO: “ E tupu ‘ae le perosi e sui ai le la’au tuitui, e tupu ‘ae le atasi e sui ai le ogogo.” 



FESOASOANI MO LE FAIAOGA: Fa’afetai le usu i lenei taeao aua le galuega masani o le 

tumau pea o le avea ma faiaoga Aso Sa. Tautuana ma tou susuga ia lava pea se taimi e su’esu’e ai 

i le mataupu, e le faigofie le galuega, ‘ae fa’amoemoe i le Atua e fesoasoani mai. Manuia tele le 

fa’asoa atu i fanau. 

FESOASOANI MO LE MATAUPU: O lea ua vavala mai ata o manuia, ua uma le pologa, ua 

leai se toe fa’alogo atu ia Nepukanesa ma le malosi o ana ‘au. Ua tula’i le nu’u ma toe fo’i ma le 

fiafia i fanua, ina ‘ua uma le malosi o pulega a nu’u ese. Lea ‘ua talanoa le perofeta o Isaia i le 

mataupu e 55; ‘Ua valaauina tagata uma lava, latou te manuia i le Mesia. O le valaa’u mai le 

fatu alofa atu i tagata o le nu’u o le Atua, lea ua le fa’alogo i le Atua, ‘ae fai lava le mea e manatu 

iai le tagata lava ia. Fa’afetai ua ama i le lalolagi ‘ae mata’u i le Atua e ola ai. O le tu’ualaga lea a 

le perofeta o Isaia, tu’u ia le fa’alogo i atua mamate ma tupu fa’aleiloga ‘ae fa’asaga tasi i le Atua 

o malo e maua ai le ola, aua o le ola lea mai ia Keriso le Mesia na liutino ma fai ma Fa’aola o le 

lalolagi uma. O le matagofie o upu fa’ai’u o le mataupu lea e 55; Aua tou te o atu ma le fiafia, e 

ta’ita’iina fo’i outou ma le manuia. O le olioli o le Foafoaga, e le na’o mea uma na faia e le Atua 

aua e sili ona olioli ina ‘ua fa’asaga le nu’u i le Atua. Ua olioli ‘ina ‘ua tu’ua Papelonia ma nu’u 

tuaoi sa latou fa’apologaina, ua sili ona olioli ‘ina ua faia le finagalo fai to’atasi o le Atua. O le 

olioli loloto lena o le nu’u, ina ‘ua tu’ua le lalolagi tuai ‘ae fo’i i le Atua ma lona finagalo pule 

tonu. O le mea lea ua olioli ai le foafoaga uma, ua leai se toe manatu i le pologa sa iai, ua tau fo’i 

le ‘ai o le perofeta latou, aua o lana taualaga lea ia fo’i i le Atua e ola manuia ai. Fanau tatou fiafia 

la’ia e tala’i lea talalelei, aua o le tala o le ola, tatou te ola ai. ‘Aua ne’i galo le Atua, o ia lava e 

olioli ai le foafoaga uma. A pipi’i i le Atua ma avea le Mesia ma o tatou Ali’i ma Fa’aola, tatou te 

taumafai e fa’atumauina le olioli sili mai le Ali’i e pei fo’i ona fai mai Isaia; “E fai fo’i ma igoa e 

viia ai le Ali’i, e fai foi ma fa’ailoga e fa’avavau e le mavae atu lava.” 

A’OA’OGA: Taua le fesili pea i fanau e maua ai ni a’oa’oga mai le tala sa fa’amatalaina. 

1. A fa’alogo i le Atua e mautinoa e olioli le foafoaga uma. 

2. E fesua’ina e le Atua le ola o le tagata tumau ia te ia e fa’avavau. 

3. O a fa’aosoosoga e tutupu i le ola, e to’a mea uma ‘ina ‘ua manatua le Atua. 

PESE: Pese ma Viiga (Pese 137) 

TATALO: Fa’auma ane e lau susuga i se tatalo e fa’ai’u ai le mataupu. 

                                      Manuia tele Sauniga i le Atua o lenei Aso Sa. 

/////////////////////////////////////////////////////////////////////////////////////////////////////////////////////////////////////// 

 

ASO SA - ME 11, 2025  

MATAUPU: O LE FOLAFOLAGA MO LE TUPULAGA FOU (THE PROMISE FOR A 

NEW GENERATION) (ASO SA TINA) 

TUSI FAITAU:  IOSUA 4:1-5:1  



SINI: Ia malamalama fanau i le taumafai atu o Iosua e folafola mo tupulaga fou o Isaraelu 

le uiga loloto o le o’o atu mo le nu’u folafolaina. 

TAULOTO: ‘ma ia faia lenei mea ma fa’ailoga ia te ‘ia te outou, pe a fesili mai a outou fanau 

i se aso, e fa’apea mai, ‘Pe se a ‘ea le uiga o na ma’a ia te outou?’ 

FESOASOANI MO LE FAIAOGA: Soifua manuia ia tou susuga a faiaoga, malo le usu i galuega 

masani o lenei taeao. Ia tautuana ma lau susuga lau tapenaga o lenei taeao. Sailiili pea ‘ina ‘ia 

maua se manatu lelei o le mataupu. Manuia le fa’asoa atu i fanau o lenei taeao. Taua fo’i le fesili 

i fanau e uiga i le taua o lenei aso mo nai o tatou tina. 

FESOASOANI MO LE MATAUPU: Ua mavae atu Mose le sa fai ma ave fea’u a le Atua mo 

lona nu’u o Isaraelu. ‘Ua le tau lona fa’amoemoe e fia o’o atu i Kanana le nu’u sa folafola mai e 

le Atua mo Isaraelu. Ua tula’i mai Iosua le na sui tulaga ia Mose na te fa’ailoa atu i le nu’u mea 

uma mo le ofi atu i le nu’u folafolaina. Sa le faigofie ia Iosua le nu’u i lona tula’i mai e fai ma 

ta’ita’i. A’o le mea taua o le fa’alogo o Iosua i le Atua, ua ia a’oa’o atu i le tupulaga fou o Isaraelu. 

Fetalai le Atua ia Iosua, ‘ina ‘ua uma ona latou sopoia atu Ioritana, ‘ia filifili ni tagata se sefulu 

ma le to’alua mai ituaiga e sefulu lua o Isaraelu. Le faigofie le tula’i mai o Iosua aua e fai fo’i o le 

le fa’alogo ia Mose a’o lea ua feagai ma le nu’u faigata, a’o le si’i taua mai o malo e pei o Ieriko 

ma Ai ma le nu’u Kanana. ‘Ua ta’iala le ato laau a le Atua, ua fa’amoemoe iai le nu’u uma, a’o 

taumafai Iosua e fa’ailoa atu i le to’atino agafulu ma le to’alua e latou te aveina ‘ae ma’a e sefulu 

ma le lua mai le vaitafe ma tu’u i le mea e momoe ai, ‘ia momoe ai i le po nanei. O le fa’asinoga 

a Iosua ia savavali i luma o le atolaau a le Atua, ma ia taitasi ma si’i ‘ae se ma’a i lona ua e tusa 

ma le faitau o fanauga a Isaraelu, ma ia faia ma fa’ailoga ia te outou pe afai e fesili mai a outou 

fanau ia te outou, ‘Pe se a a ‘ea le uiga o na ma’a ‘ia te outou?’ Ona outou tali atu ai lea ia te’i 

latou; na vavaeina ai lea o le vai o Ioritana i luma o le atola’au o le fegaiga a le Ali’i, na ui atu ai i 

Ioritana, ona vavaeina ai lea o le vai o Ioritana. E faia fo’i na ma’a ma fa’amanatuga i le fanauga 

a Isaraelu e fa’avavau. Ua fa’alogo ituaiga uma o Isaraelu i le fa’atonuga a Iosua, ma ‘ua latou 

fa’aauauina taua ma le malo o Ieriko ma ‘ua latou le fesiligia le auai o le Atua i so’o se mea e aga 

iai. Ua malo aua sa auai le Atua ma i latou a’o taumafai e sopoia ala faigata. O le taua o le tala lea 

fanau, e pei ona aumaia e le fuaiupu e 24; “ ‘ina ia iloa e nu’u uma o le lalolagi e malosi le a’ao o 

le Ali’i; ‘Ina ‘ia outou matata’u i le Ali’i lo outou Atua i aso uma. O le fa’amantu fo’i lea mo i 

tatou fanau, ia fa’aloga ma usita’i i le Atua, e manuia ma ola fiafia ai e pei ona folafola atu mo 

tupulaga fou o Isaraelu. Manatua fo’i o le to’atele o’i latou nei o le tupulaga fou ua mavae atu le 

tafeaga ma ‘ua latou toe fo’i e pei ona finagalo iai le Atua. 

A’OA’OGA: Fesili pea i fanau po’o le a nisi a’oa’oga sa maua mai le tala sa fa’amatalaina.  

1. Taua le fa’alogo pea i le Atua ma lana musumusuga. 

2. Ia pei uma o Iosua na lotomau ma fiafia e usita’i i le Atua ma lana fa’atonu mai. 

3. Ia mautinoa o le a’ao o le Atua, o le a’ao malosi lava lea e sili atu i lima uma o tagata 

na faia e le Atua. 

PESE: Pese ma Viiga (Pese 91) 



TATALO: Fa’afetai tele le Atua i lou fesoasoani mai i la matou fa’asoa o lenei taeao. 

Fa’amagalo o matou tagata fa’atauva’a ma ia maua pea ni manatu tau ia te oe i lenei aso. 

Fesoasoani mai ia faia mea uma e viia ai oe ‘ae le o o matou tagata. Ona o Iesu. Amene. 

                                                      Manuia tele lenei Aso Sa.  

/////////////////////////////////////////////////////////////////////////////////////////////////////////////////////////////////////// 

  

ASO SA - ME 18, 2025 

MATAUPU: MAUTOFI I LE FA’ATUATUA (INHERITING BY FAITH) 

TUSI FAITAU: IOSUA 13 : 1-14 

SINI: Ia malamalama fanau o le atoa o le mautofi i le fa’atuatua e maua ‘ina ‘ua taotasi o 

tatou loto i le Atua. 

TAULOTO: “ O lenei, ‘ia e vaevaeina atu lenei laueleele e fai ma tofi o ituaiga e iva, ma le 

vaega o ituaiga o Manase.” 

FESOASOANI MO LE FAIAOGA: Malo le onosa’i i feau ma galuega o lenei Aso Sa, tatalo atu 

lava ia lava tapena mo le fa’amatalaina o le mataupu. Tautuana ia tapena lelei le 

fa’amalamalamaina o le tala ma ‘ia maua ni fa’asoa lelei mo fanau. Manuia le fa’asoa i fanau o le 

aoga Aso Sa. 

FESOASOANI MO LE MATAUPU: ‘Ua iloga o tatou tofi, o mea totino a le tagata  e tatau ona 

fa’apelepele iai. O mea ia e mo’omia e le Samoa e pei fo’i ona mana’omia e ituaiga o Isaraelu. Ua 

vaevaeina fanua mo ituaiga o Isaraelu, o le galuega tele lea ua feagai nei ma le toeaina o Iosua. O 

fanua o mea ia a le tino, e tofu fo’i le tagata ma lana e ati’ina ai, o measina na, e tatau ona tausi 

fa’apelepele ai. O le vaevaeina o tuaoi, o mea lava ia a le tino, e tausi ma fa’apelepele iai, e mata’itu 

fo’i tuaoi tausi ma e tatau lava ona iloa ai iina le fanua patino i le tagata, e le tatau ona sopo’ia fua 

e nisi. Tausi lava le mea totino a le tagata, ‘aua le si’i tuaoi, ‘ua iloa e Iosua ua tagata matua ma e 

tatau ona vaevae lelei fanua uma ua totoe mo ituaiga e iva o le fanauga a Isaraelu. E le’o ituaiga 

uma ua vaevaeina ai fanua vagana ituaiga o Reupena ma Kato, ‘ua ave iai e Mose fanua i le itu i 

sasa’e o Ioritana. O tuaoi uma ua vaevaeina ma ‘ua iloa o latou fanua e va a’i lea tuaoi ma lea 

tuaoi. O mea uma ia e matua fa’apelepele iai e pei ona aveina atu e Mose mo isi ituaiga uma a’o 

Iosua na fa’aauauina i le isi itu o Ioritana. O mea uma ia o vaa’iga ia i le tino, a’o lo’o tulituli loa 

e le tatou mataupu le mautofi i le fa’atuatua; po’o a lava mea uma e maua i le tino, e tatau lava ona 

atoa i le agaga e ala i le fa’atuatua, e tausi feagaiga pea le fa’atuatua, a leai se fa’atuatua i le tagata 

e le atoa fo’i le vaa’iga i le tino. E o fa’atasi mea ia aua e tupu le fa’atuatua pe a o fa’atasi ma 

galuega a le tino. Fanau tausi pea le fa’atuatua i le Atua, ma e leai fo’i se fa’a le tino e alu alu 

mamao se’i vagana ai ‘ua galulue fa’atasi ma lou fa’atuatua i le Atua. 

A’OA’OGA: Taua lava le fesili pea i fanau mo se a’oa’oga lelei o le tala. 

1. Ia faia mea uma ma le fa’atuatua i le Atua. 

2. O a mea uma tataou te maua a aunoa ma le fa’atuatua i le Atua, o galuega faifua. 



3. Ia tausi lelei le foafoaga a le Atua, ma ‘ia usiusita’i i le tausiga o feagaiga. 

PESE: Pese ma Viiga (Pese 125) 

TATALO: FA’auma ane e lau susuga a le faiaoga i se tatalo la tatou mataupu. 

                                                  Manuia sauniga faitele i le Atua. 

/////////////////////////////////////////////////////////////////////////////////////////////////////////////////////////////////////// 

 

ASO SA - ME 25, 2025 

 MATAUPU FA’AMANATU 

SINI: ‘Aua le mapu le fa’amanatu pea i fanau o mataupu o lenei masina ‘ina ‘ia manatua ai 

pea tala o lo’o fa’amatalaina. 

FESOASOANI MO LE FAIAOGA: Tautuana ma lau susuga le Faiga o Suega, o le mea sili ona 

taua ia manatua e fanau mataupu e pei ona fa’asoa ai i lenei masina. Fai lava e oe suega a’o nai 

fesili ia e fesoasoani pea mo le tatou suega fa’amanatu. 

                                                          FESILI MA TALI: 

1. Fesili: O ai fo’i le tupu o Papelonia o lo’o ta’ua i le faitauga? 

Tali: O Nepukanesa. 

2. Fesili: O ai le perofeta a le Atua o lo’o momoliina le fea’u i le nu’u? 

Tali: O Isaia. 

3. O le a fo’i le mataupu o lo’o talanoa ai le Isaia e 55? 

Tali: Ua olioli le foafoaga uma. 

4. Aisea e olioli ai le foafoaga? 

Tali: E olioli le foafoaga ina ‘ua fiafia i le Atua tagata ma mea na faia e le Atua.   

5. O ai fo’i lea na suia Mose e na te momolia ma fa’aauauina le malaga a le nu’u i 

Kanana? 

Tali: O Iosua. 

6. E fia fo’i ituaiga o Isaraelu? 

Tali: E sefulu ma le lua. 

7. O le a le mea tele na fetoa’i ma Iosua ma le nu’u a’o fa’aauauina le malaga? 

Tali: O ta’ua ma le fa’atu’iese o isi malo. 

8. O fea na aumai ai ma’a e sefulu ma le lua? 

Tali: O le vaitafe o Ioritana. 

9. O le a le mea na fai ma ta’iala i le nu’u? 

Tali: O le ato laau a le Atua. 

10. Fesili: Aisea e taua ai le mulimuli i le atolaau a le Atua? 

Tali: O le tupulaga fou lea e ao ona taga’i toto’a i le alofa o le Atua mo i latou. 

11. E fia ituaiga ia ua taumafai Iosua e vaevae iai tuaoi? 

Tali: E iva. 



12. Fesili: O ai fo’i ituaiga na vavae e Mose ona tuaoi i le isi itu o le auvai? 

Tali: O sa Reupena ma sa Kato. 

13. Fesili: O le a lea mea e ta’ua o le fa’atuatua? 

Tali: O le fa’atuatua, o le talitonu ma fa’amoemoe i mea ‘ua le vaa’ia, e tupu tele ai le 

fa’atuatua. 

14. Fa’aaoga mai upu ia e fa’atumu ai le Fuaiupu: O ------ ia e ---------atu  lenei ------ i 

ituaiga e iva ma le ituaiga o ------. (lenei, Manase, laueleele, vaevaeina) 

                       Manuia Tapuaiga i le Atua ma malologa o lenei Aso sa. 

 

/////////////////////////////////////////////////////////////////////////////////////////////////////////////////////////////////////// 

 

ASO SA - IUNI 01, 2025 

MATAUPU: MATAU MEA ITI PE AFAI UA E POPOLE (IN YOUR WORRY, OBSERVE 

SMALL THING) 

TUSI FAITAU: LUKA 12 : 22-48 

TAULOTO: Ona fetalai atu lea o ia i ona so’o, “ ‘Ou te fai atu ia te outou, ‘aua tou te popole 

i lo outou ola, i mea tou te aa’i ai po’o le tino, i mea tou te o’ofu ai.” 

SINI: Ia malamalama tamaiti, ‘Aua le popole i le tele o mea o le olaga nei, aua e aumai lava 

e le Atua mea e mo’omia i lo tatou ola. 

FESOASOANI MO LE FAIAOGA: Malo le onosa’i i galuega fa’agasolo o lenei taeao,  tautuana 

lau tapenaga, ia lava pea se taimi e su’esu’e ai ma toaga e faitau le mataupu i lona atoa. Ia maua 

pea se fa’asoa lelei mo fanau, ma e sili fo’i le faitau fa’atasi le Tusi Paia e faigofie ai ona 

malamalama tamaiti i le mataupu. Manuia le Fa’asoa. 

FESOASOANI MO LE MATAUPU: Manino le fa’amatalaina e le foma’i le tulaga o la tatou 

tala o lenei taeao, o lo’o aumaia ai le; Fa’alagolago i le Atua, o a tatou mea uma e fai, pe faigata, 

pe faigofie fa’atoa atoa lava pe a fa’alagolago i le Atua. O a’oa’oga a le Ali’i i lona ‘au so’o; ‘Ou 

te fai atu ia te outou; ‘aua tou te popole i lo outou ola, i mea tou te aa’i ai po’o le tino, i mea tou te 

o’ofu ai. Ua aumaia le ata fa’a fa’atusa o le fa’aaogaina o le oreva, o le manu e leai ni ana mea e 

fa’aputu ma ni ana fale saito aua latou te le lulu pe selesele ‘ae fagaina e le Atua. Ua tu’u fesili le 

Ali’i, pe mafai ea ona fa’asiliina e se tagata popole sona umi i se aga se tasi. Matau pea le mea 

itiiti, pe afai ‘ua e popole, e auai a le Ali’i i mea uma tatou te faia. O le finagalo lea o le Ali’i ua 

fa’amanatu i lona ‘au so’o, ia aloalo ese ma le mea fa’afefete a le ‘au faresaio, o le fa’afiaamiotonu 

lea. Lea e manaia ai saunoaga a le Ali’i, “Ia outou, ia leoleo outou ia te  outou aua le matape’ape’a; 

aua e le ola se tasi i le tele o ana mea ua ia te ia.”  E le o le tele o mea e maua, e fiafia ai a’o le tele 

o mea e tupu ai le popole ma le maua ai se filemu. Po’o le a le tele o mea e le maua se filemu aua 

ua fetalai le Ali’i i le fuaiupu e lua sefulu; “O oe na le vale, e aamiina atu lou agaga nanei; ‘ae fai 

ma ai mea ia ua e saunia?” O le naunau tele e le to’a ai se manatu, aua; “Afai tou te le mafai i se 



mea itiiti lava, sea le mea tou te popole ai i nisi mea?” Manaia le toe fa’amanatu a le Ali’i, le ata 

o le lautalotalo e fa’apefea ona tupu, latou te le galue, e le milo fo’i, a’o lea e tu’itu’i pea le Ali’i, 

E le’i ofu lava Solomona ma lona matagofie tele i se tasi o na mea. Taua le saili o le malo o le 

Atua, aua e to’a mea uma i le Atua, a fa’amuamua le malo lea e aumai lava e le Atua lona atoatoa 

ma le tumu i le tagata fa’atuatua. O le mea fo’i lea e tatau ona tatou faia fanau, tumai pea i le Atua 

ma ‘aua le popole i mea tatou te a’ai ma ofu tatou te oofu ai aua e saunia e le Atua mea sili mo i 

tatou. Matau pea le mea itiiti pe afai ua maua i tatou i le loto popole. 

A’OA’OGA: Taua lava le fesili pea i fanau po’o le a se a’oa’oga ua maua mai le tala. 

1. ‘Aua le naunau tele, i o’a o le lalolagi aua e o’a tele le tagata tumau i le Atua. 

2. Soia le naunau i talaiga pepelo ma mea fa’afefete a nisi tagata. 

3. Saili le malo o le Atua aua e o le malo sili lava lea. 

PESE: Soia ia, le popole, aua ua lava ma totoe me aua iai. 

TATALO: Fa’amalamalama mai pea e oe le Atua, la matou fa’asoa o lenei taeao. Fa’amagalo 

lau fanau ma ia mafuta mai e ala i lou agaga e fa’amalosia’uina ai i matou. Tumau lou viiga 

se’ia o’o i le fa’avavau. Amene. 

                                 Manuia Sauniga i le Atua o lenei Aso Sa. 

/////////////////////////////////////////////////////////////////////////////////////////////////////////////////////////////////////// 

 

ASO SA -  IUNI 08,2025 

MATAUPU: UA FUSIA FA’ATASI KERISIANO E ALA I LE TATALO O LE TASI I LE 

ISI (CHRISTIAN BOUND TOGETHER BY MUTUAL PRAYER) (ASO SA 

PENETETOSO) 

TUSI FAITAU: EFESO 6 : 18-20 

SINI: O le so’otaga e soso’o ai le tagata i le Atua o le tatalo, e taua le tatalo o le tasi i le isi e 

maua ai le feso’ota’iga e mafuta atu ai i le Atua.  

TAULOTO: “ Ia outou tatalo i le agaga i aso uma lava i talotalotaloga ma fa’atoga uma, ia 

outou mataala pea i lenei lava mea ma matua tausisi i le fa’atoga mo tagata pa’ia uma lava.” 

FESOASOANI MO LE FAIAOGA: Taeao manuia ia tou susuga a faiaoga i lenei aso fou, malo 

le fa’atoatoa ma lava papale i le galuega faiaoga o lenei Aso Sa. Manatua pea lau tapenaga ia lava 

sou taimi e sailiili ai i le mataupu o le a fa’asoa atu ai i Fanau. Manuia le fa’asoa atu ma ia 

malamalama tala o le Tusi Pa’ia o le a fa’amatalaina. 

FESOASOANI MO LE MATAUPU: Ta’ua fo’i lenei taeao, aua o le taeao o le Aso Sa o le 

Penetetoso, o le aso fa’apitoa tatou te mafaufau ai i le alofa o le Atua ina ‘ua atoa le lima sefulu 

aso talu ona toe soifua mai le Ali’i. O le aso tatou te fa’atalitali ai i le afio ifo o le Agaga Paia. 

Manatu nisi o le Aso Fanau o le tatou ekalesia. A galulue fa’atasi ona maua lea o le agaga e tatalo 

ai le tasi i le isi. O mo’omo’oga ia na manatu le aposetolo e tumau ai le ‘au pa’ia i Efeso, ‘ia fusia 



fa’atasi tagata uma i le tatalo. O fa’ata’imuaga o le ola mafuta fa’atasi, o le manatu lava o le 

aposetolo ‘ina ‘ia tumau pea i le agaga lea aua e fa’afofoga mai le Atua i tatalo ua faia ia te ia. O 

le ‘auupega fa’a le agaga lea ua manatu Paulo ia fa’alogo fanau i matua i le Ali’i, aua o le mea 

tonu lava lea. E tatau fo’i ona ava i matua, ‘ina ia ola tulu’i ai i luga o le laueleele, o le fa’amanatu 

i le alofa mo kerisiano oi Efeso. Ia galulue fa’atasi ma maua le loto gatasitasi e alofa ai le tasi i le 

isi, ma ia loto tetele i le Ali’i, ma le malosi o lona mana e mafaia ai mea uma. ‘Aua le toe manatu 

i le ali’i o le lalolagi ma ana ‘au, e fa’a lavefau i manuia o le ola. Tutumau i le Atua e to’a iai le 

tagata pagatia ma ‘aua le fa’aosoosoina i tatou i mailei a le fili e vaivai ai le ola taliatu i le Atua 

ma lona finagalo alofa. Manaia le fa’amanatu a le aposetolo; Ia outou tago i ofutau atoatoa mai le 

Atua, ‘ina ‘ia outou mafaia ona tutu ma tete’e atu pe a o’o i le aso vale, pe a uma ona outou faia o 

mea uma tou te tutumau ai lava. Tumau i le fa’amaoni, ma oofu i le ufi fatafata o le amiotonu, 

fiafia e se’evae i se’e o le sauniga o le talalelei o le filemu, ma ia ‘aua ne’i galo le tumau i le 

fa’atuatua, e mate ai u fanafana a le o lo’o leaga. Fanau e maua le mafanafana ma mafuta fa’atasi 

pe afai e maua pea le agaga e tatalo ai le tasi i le isi, o le mea fo’i lea tatou te taumafai e fai, o ai o 

mafatia ma maua tiga o le ola saili atu i le Atua, e to’a lava pe afai e maua mea um ai le tatou tatalo 

fa’atasi i le Atua mo se fesoasoani. Tatou tatalo mo nai o tatou aiga, o a tatou aoga ma le taumafai 

e tete’e atu i suiga le manuia ‘ua iai le lalolagi i nei vaitau. O le tatalo e tumau ai lo tatou talitonu 

pea i le Atua, aua e tali mai lava o ia i mea uma tatou te manatu iai. 

A’OA’OGA: Tumau pea le fesili i fanau m oni a’oa’oga ua maua i le fa’asoa. 

1. Toaga e tatalo i le Atua, aua e tali mai lava ia i mea uma tatou te manatu iai. 

2. A uma sailiga a le tagata, ona fesili lea i le Atua e ala lava i le tatalo e fusia ai mafutaga 

i le ola mafanafana. 

3. Taua le alofa i le uso po’o le tuaoi fa’atasi ma le alofa atu i le Atua. 

PESE: Iesu e, o la’u tatalo, ia o’o mai lou malo, ia faia lou finagalo e pei o i luga. 

TATALO: Fa’auma ane ia e lau susuga a le faiaoga i se tatalo. 

                       Manuia tele sauniga o lenei Aso Sa ma malologa fa’a sapati. 

/////////////////////////////////////////////////////////////////////////////////////////////////////////////////////////////////////// 

 

ASO SA -  IUNI 15, 2025 

MATAUPU: USU SE PESE FOU (SING A NEW SONG) (ASO SA TAMA) 

TUSI FAITAU; ISAIA 42 : 10-16 

SINI: Ia manino fanau o le Pese o se vaila’au aoga mo mafatiaga, fiafia e usu se pese fou.  

TAULOTO: “Pepese i le Ali’i i le pese fou, o lona viiga mai tuluiga o le lalolagi, outou o e o 

ifo i le sami, atoa ma e o tumu ai; outou nu’u tu matafaga ma e o nonofo ai.” 

1. FESOASOANI MO LE FAIAOGA: Fa’atalofa atu pea i lenei taeao fou ia tou susuga i 

faiaoga, malo le usu malo fo’i le onosa’i, ua tatou iai i le tatou toe mataupu o lenei masina. 



Ia silasila lelei i le mataupu o lenei aso ma lona fa’amatalaina, ia maua se fa’asoa lelei mo 

nai fanau. Manaia fo’i pe a faitau uma ma fanau le Tusi Paia e maua ai se malamalamaga 

o le fa’asoa. Manuia le fa’asoa atu i fanau. Fa’amanatu i fanau le taua o lenei Aso Sa Tama. 

FESOASOANI MO LE MATAUPU: Pe a tusia se pese, e tatau ona iai ni upu. E fa'amatala e le fai 

pese po'o le tagata pese se tala o mea o lo'o latou o'o iai, o latou mafaufauga, po'o lagona fo'i e ala i se 

pese. O la latou auala e faailoa atu ai lagona ma faalogona. E pei ona tatou iloa nei i lenei tupulaga fou e 

tele naua ituaiga musika ma pese eseese tatou te faalogoina. Pese o ituaiga eseese. E iai pese o le atunuu, 

pese alofa, pese mafatiaga, pese lotu ma le tele o isi ituaiga pese. Ae o la tatou mataupu e faavae i le usuia 

o se pese fou. Ua faaalia i le Tusi Paia o pese ma musika o ni auala malolosi e faailoa atu ai, e faia ai 

fuafuaga o le tapuaʻiga, aso faamanatu, manumalo, ma lapataʻiga. Mai i pese fiafia o loo usuina e Keriso 

ma Ona soo e oo atu i vii faalelagi i le Faaaliga, ua avea musika ma vaega tāua o le tapuaʻiga ma valoaga 

faale-Tusi Paia. Ua valaau le Atua mo se faailoaga lautele o viiga e fai ma tali i Lana laveaiga. Ua valaaulia 

e le fuaitau e le gata ia Isaraelu ae o atunuu uma ma nuu mamao e usu se pese fou.O le tele o upu o le 

pese fou o upu moni ia ua uma ona usuina i isi mataupu e pei o le tusi o Salamo (Salamo 96, 98, ma le 149) 

ma le Faaaliga (Faaaliga 5) ma isi i le Tusi Paia atoa. Ae ua taʻua o le pese fou ona o se tali atu i lenei galuega 

fou o le togiola na faataunuuina e le Alii o Iesu Keriso. O le mea lea e taulaʻi atu ai Isaia i le viiga o le viiga, 

auā ua folafola mai e le Atua o le a afio mai o Ia e faapupulaina mata o ē tauaso, e faasaʻoloto le pagota 

mai le falepuipui sili ona pogisa, e avea ma malamalama susulu e faamalamalama ai nuu ese, ma avea ma 

faataunuuga. o le feagaiga folafolaina a le Atua ma Lona nuu filifilia, o Isaraelu. O le mea lea ua tatau ai 

ona valaau Isaia i tagata uma, o Iutaia atoa ma Nuu ese, e pepese atu i le Alii i le pese fou ma le olioli. ‘Ua 

ia ‘ai‘oi atu i ē o nonofo i le motu ma ē ō ifo i le sami i va‘a, ‘ia ‘oli‘oli i le Atua o lo tatou fa‘aolataga. Na te 

valaauina alii ma tamaitai mai tulimanu e fa o le lalolagi e olioli faatasi ma pepese i viiga i lo tatou Atua 

ma le Togiola. ‘Ua ia ‘ai‘oi atu fo‘i i ē nonofo i tulu‘iga o le lalolagi, ‘ia fa‘afetai atu i le Atua o lo tatou 

fa‘aolataga. Fanau usu se pese pe afai ua mafatia ma tiga aua o le pese o se fualaau aoga tele mo le tagata.  

A’OA’OGA: Fesili pea i fanau po’o a ni a’oa’oga ua maua mai le tala. 

1. O pesega o se auala e faailoa atu ai lo tatou faatuatuaga i le Atua. 

2. E fesoasoani foʻi le usuina o pese e manatua ai po o ai le Atua ma mea ua ia faia.  

3. O le usuina o se pese fou e aafia ai o tatou mafaufauga, lagona, ma amioga pe a feagai 

ma tofotofoga.  

4. O se pese o se meafaigaluega e faaaoga e le Atua e suia ai i tatou mai totonu i fafo. 

PESE: Pese ma Viiga (Pese  

TATALO: Manaia ‘ae fa’ai’u ane i le tatalo fa’atasi i le tatalo a le Ali’i. 

                                      Manuia le alo atu i le Tapuaiga i le Atua. 

/////////////////////////////////////////////////////////////////////////////////////////////////////////////////////////////////////// 

ASO SA -  IUNI 22, 2024 

MATAUPU FA’AMANATU 

SINI: Taua le fa’amanatu pea i fanau a tatou mataupu e pei ona talanoaina o lenei masina.  

FESOASOANI MO LE FAIAOGA: Malo le soifua malo onosa’i, ua tatou iai i le tatou toe 

galuega o lenei masina a’o aga atu fanau mo malologa. Ia tautuana lau tapenaga mo suega fa’ai’u 



o lenei masina. E ia te oe lava le faitalia e fai ai lau tapenaga, taua le fiafia o fanau e fa’atino a 

tatou fa’amanatu. Manuia le suega. 

1. Fesili: Aisea e fai mai Luka; ‘Aua tou te popole i lo outou ola, i mea tou te a’ai ai ma oofu 

ai? 

Tali: Aua e tapena e le Atua mea uma. 

2. Fesili: O le a le mea o lo’o manatu le tusitala e tatau ona faia e tagata? 

Tali: Ia fa’alagolago i le Atua. 

3. Fesili: O ai le vaega lea e fa’amanatu e Iesu e ‘aua le ola fa’atusatus iai? 

Tali: O le ‘au faresaio. 

4. Fesili: O ai lea na toe aumaia e Iesu e fa’amanatu i le ‘au so’o e le’i ofu i le matagofie? 

Tali: O Solomona. 

5. O le a fo’i le manu ma le laau o lo’o aumai i le tala sa fa’atusa ai e Iesu ana a’oa’oga? 

Tali: O le oreva ma le lautalotalo. 

6. Fesili: O le a le so’otaga o le tagata i le Atua? 

Tali: O le Tatalo. 

7. E tatau ea ona tatalo le tasi i le isi? 

Tali: Ioe e tatau ona tatalo aua e iloa ai iina le ola feso’ota’i o tagata. 

8. Fesili: O le a le fa’amalosi a le aposetolo mo le ekalesia i Efeso? 

Tali: Ia galulua fa’atasi ma mau le loto gatasitasi e alofa i le tasi i le isi. 

9. Fesili: Afai e mafatia se tasi, e tatau ea ona tatalo mo lea tagata? 

Tali. Ioe, e fa’afofoga mai lava le Atua i tatalo uma. 

10. O le a le tauanau a Paulo i le ekalesia i Efeso? 

Tali: Ia fa’alogo fanau i le Ali’i. 

11. Fesili: O le a le taua o le usu o se pese? 

Tali: O le vaifofo mo mafatiaga. 

12. Fesili: Fea o iai le nu’u ua mafua ai ona man’omia ona usu se pese fou? 

Tali: O lo’o tafea i Papelonia. 

13. Fesili: O ai e tatau ona matua viia i pesega? 

Tali. O le Atua lava aua o ia le Pule aoao i mea uma. 

14. O le a fo’i le tusi o le Tusi Paia e ta’ua o Pesega? 

Tali: O le Tusi Salamo. 

15. Fesili: Fa’auma le fuaiupu i upu ia? “ ------ i le Ali’i i le ----- ------, o lona ----- mai ---- o 

le lalolagi ----- o e ifo i le -----, atoa ma e o ----- ai. (tumu, Pepese, Pese, Fou, viiga, tuluiga, 

outou, sami) 

 

/////////////////////////////////////////////////////////////////////////////////////////////////////////////////////////////////////// 

MANUIA TELE MALOLOGA O LENEI AFA MUAMUA O LE TAUSAGA AOGA, 

TATOU TOE FEILOA’I I LE MASINA O AUKUSO, AUA LE FA’AAUAUINA O LE AFA 

MULIMULI O LE TAUSAGA AOGA. 

 


